Տեղեկանք
ՀՀ 2012 թվականի զբոսաշրջության զարգացման 
պետական ծրագրի կատարման վերաբերյալ
Ճշտված պլան - 50000.0 հազար դրամ, ֆինանսավորում – 47026.3 հազար դրամ, դրամարկղային ծախս - 47026.3 հազար դրամ, 2011 թվականի դրամարկղային ծախս – 40566.1  հազար դրամ: Ծրագիրն ամբողջությամբ կատարվել է: Շեղման պատճառ է հանդիսանում այն հանգամանքը, որ 2012թ. ընթացքում նախատեսված էր գումար հյուրանոցների որակավորման համար, սակայն որակավորումը ունի կամավոր բնույթ և տարվա ընթացքում կազմակերպությունների կողմից որակավորման հայտեր չեն ներկացվել, ինչի հետևանքով էլ ծախս չի կատարվել: Իսկ 2012թ. և 2011թ. դրամարկղային ծախսերի տարբերության պատճառը ՀՀ վարչապետի 09.08.2012թ. N 771-Ա որոմամբ 2012 թվականի հոկտեմբերի 18-19-ը Երևանում կայացած «Համամարդկային արժեքները և մշակութային բազմազանությունը 21-րդ դարում. զբոսաշրջության նշանակությունը» խորագրով միջազգային համաժողովի անցկացումն էր:  

2012թ-ի  ընթացքում իրականացվել են հետևյալ աշխատանքները.

2012 թվականի ընթացքում գովազդա-տեղեկատվական նյութերի պատրաստման, հրատարակման ու տարածման գործառույթի շրջանակներում թարմացվել և վերամշակվել են Հայաստանը բնութագրող և գովազդող «Armenia Ancient~Amiable» բրոշյուրները անգլերեն, ֆրանսերեն, իսպաներեն, իտալերեն, գերմաներեն, ռուսերեն, արաբերեն և պարսկերեն  լեզուներով:

Գովազդային նյութերը տպագրվել են ֆրանսերեն, գերմաներեն, անգլերեն,   իտալերեն, իսպաներեն և ռուսերեն լեզուներով: Ի տարբերություն նախորդ տարիներին տպագրված նյութերը արդեն իսկ ընդլայնվել, վերանայվել և թարմացվել են` ինչպես բրոշյուրի տեքստային բովանդակությունը, այնպես էլ լուսանկարները: 

Թարմացվել և վերամշակվել են նաև Հայաստանի և Երևանի քարտեզները անգլերեն, ֆրանսերեն, իտալերեն, գերմաներեն, ռուսերեն, իսպաներեն լեզուներով: Քարտեզները ներառում են հակիրճ և համապարփակ տեղեկատվություն Հայաստանի աշխարհագրական դիրքի, բնակչության, մուտքի արտոնագրի, Երևանի տեսարժան վայրերի և այլ մանրամասների վերաբերյալ: Քարտեզները  տպագրվել են գերմաներեն, ռուսերեն, անգլերեն, իտալերեն, իսպաներեն և ֆրանսերեն լեզուներով:
           Շարունակական բնույթ է կրել Հայաստանի զբոսաշրջային արդյունքը ներկայաց​նող տեսանյութերի ստեղծման և տարածման գործընթացը: Ընդլայնվել է «Հայաստան` Նոյի երկիր» վավերագրական ֆիլմի հեռարձակման աշխարհագրությունը: 2012 թվականին բազմացվել և պահանջարկի շուկաներում տարածվել է  ֆիլմի 2000 օրինակ: 

         Գառնիի և Դիլիջանի զբոսաշրջային տեղեկատվական կենտրոնների գործունեությանը պետական աջակցության շրջանակներում  ապահովվել է այցելուների տեղեկատվական կենտրոնների շարունակական գործունեությունը: 

         Դիլիջանի տեղեկատվական կենտրոնը 2012թ. հունվար-մարտ  ժամանակահատվածում հյուրընկալել է 98 այցելու տրամադրելով բազմաբնույթ տեղեկատվություն Տավուշի մարզի և մասնավորապես Դիլիջան քաղաքի վերաբերյալ: 

Գառնիում գտնվող այցելուների տեղեկատվական կենտրոնը 2012թ-ին հյուրընկալել է 580 այցելու` տրամադրելով բազմաբնույթ տեղեկատվություն Կոտայքի մարզի և մասնավորապես Գառնի, Գեղարդ գյուղերի վերաբերյալ: Զբոսաշրջիկներն ստացել են բազմաբնույթ տեղեկատվություն մարզի տեսարժան վայրերի, բնական գրավչությունների մասին, ինչպես նաև պրակտիկ տեղեկություններ կացարանների, փոխադրամիջոցների, սննդի վայրերի վերաբերյալ առձեռն և առցանց տարբերակներով:  

        2012 թվականին իրականացվել է www.armeniainfo.am կայք էջի բարելավման և թարմացման աշխատանքներ` այցելուներին տրամադրելով բազմաբովանդակ տեղեկատվություն օթևանատների, ռեստորանների, թանգարանների և այլ տեսարժան վայրերի վերաբերյալ` նպաստելով դրանց գործունեության ընդլայնմանը:
2012թ. Հայսատանը մասնակցել է հետևյալ զբոսաշրջային ցուցահանդեսների. Նիդերլանդների Ուտրեխտ քաղաքում “Vakantiebeurs'2012” զբոսաշրջային միջազգային ցուցահանդեսին` 4 տեղական զբոսաշրջային ընկերությունների մասնակցությամբ, Բեռլինի “ITB’12” զբոսաշրջային միջազգային ցուցահանդեսին` 17 զբոսաշրջային ընկերությունների մասնակցությամբ և Լոնդոնում  կայացած “WTM’2012” զբոսաշրջության միջազգային ցուցահանդեսին` 12 զբոսաշրջային ընկերությունների և ԼՂՀ Զբոսաշրջության զարգացման գործակալության հետ համատեղ:
         2012 թվականին կազմակերպվել են օտարերկրյա մասնագիտացված ԶԼՄ-ների ներկայացուցիչների ճանաչողական այցելություններ Հայաստան. 
         ճանաչողական այցի շրջանակներում Հայաստան են այցելել Իսրայելի առաջատար զանգվածային լրատվամիջոցների 14 ներկայացուցիչներ: Այցի  ընթացքում լրագրողները ծանոթացել են Հայաստանի զբոսաշրջային հնարավորություններին, պատմամշակութային արժեքներին և սոցիալական կյանքին, կազմակերպվել են մի շարք հանդիպումներ հայաստանյան գործընկերների հետ` քննարկելու հասարակության շրջանակներում երկու երկրների մասին ճանաչողական մակարդակի բարձրացման և երկկողմ կապերի խթանման ամրապնդման հնարավորությունները: Այցի արդյունքում Իսրայելում տպագրվել են հոդվածներ „Yediot Harchronot“, „Israyel Today“, „Laisha“ և այլ առաջատար պարբերականներում:

       Հայաստանում հյուրընկալվել են ռուսաստանյան առաջատար 22 լրատվամիջոցների ներկայացուցիչներ։ Ճանաչողական այցերի շրջանակներում Հայաստանում հյուրընկալվել են ռուսաստանյան 1-ին հեռուստաալիքի „Хочу знать“ հաղորդման հեղինակ Միխայիլ Շիրվինդտը և նրա 4 հոգանոց ստաղծագործական թիմը։ Այցի նպատակն էր նախապատրաստել ընդհանուր առմամբ 20 հաղորդում Հայաստանի մասին։
        2012 թվականի սեպտեմբերի 8-ին ՀՀ Լոռու մարզի Ախթալա քաղաքում չորրորդ անգամ կազմակերպվել է Խորովածի համահայկական փառատոնը: Փառատոնին մաս​նակցել են մոտ 6000 մարդ` հարյուրավոր օտարազգի և ներքին զբոսաշրջիկներ:  

 2012 թվականի հոկտեմբերի 6-ին ՀՀ Վալոց Ձորի մարզի Արենի գյուղում կազմակերպվեց Գինու փառատոնը:  2012 թվականին փառատոնին մասնակիցների թիվը ավելացել է` գերազանցելով 10000-ը (այդ թվում միջազգային և ներքին զբոսաշրջիկներ, պատվավոր հյուրեր): Փառատոնը ուղեկցվել է հայկական ազգային մշակույթի գրեթե բոլոր տարրերի բովանդակալից ներկայացմամբ: 

Փառատոները  լուսաբանվել են բազմաթիվ տեղական և արտասահմանյան ԶԼՄ-նե​​րով: 
2012 թվականի հոկտեմբերի 1-ին Երևան քաղաքում «ԳՈԼԴԵՆ ՓԵԼԵՍ» հյուրանոցի շքասրահում կայացավ Զբոսաշրջության միջազգային օրվան նվիրված տոնակատարություն: Միջոցառմանը մասնակցել են զբոսաշրջության ոլորտի ավելի քան 30 կազմակերպություններ Հայաստանից և Արցախից, պաշտոնատար անձինք, մշակույթի, կրթության, արվեստի գործիչներ`   շուրջ 300 մարդ: Զբոսաշրջության միջազգային օրվա առթիվ իր շնորհավորական ուղերձն է ուղարկել ՄԱԿ Զբոսաշրջության Համաշխարհայի Կազմակերպության գլխավոր քարտուղար Թալեբ Ռիֆաին: 

Միջոցառման ժամանակ նվել են զբոսաշրջության ոլորտի ձեռքբերումների և խնդիրների մասին: Զբոսաշրջության ոլորտում նշանակալի ավանդ ներդրած կազմակերպությունները և անձինք պարգևատրվել են ՀՀ Վարչապետի և ՀՀ էկոնոմիկայի նախարարի շնորհակալագրերով, ԼՂՀ Վարչապետի շնորհակալագրով, ինչպես նաև ՀՀ էկոնոմիկայի նախարարության «Ոսկե մեդալով»:

       2012 թվականի ընթացքում հյուրանոցային տնտեսության օբյեկտների որակավորման գործընթացի շրջանակներում իրականացվել են հետևյալ գործընթացները.  

       ՀՀ Տավուշի մարզի Գետահովիտ գյուղում գտնվող «Կանթեղ» զբոսաշրջային տանը շնորհվել է «lll կարգի զբոսաշրջային տուն» որակավորման կարգը,  Դիլիջան քաղաքում գտնվող.

 «Նիրվանա» զբոսաշրջային տանը շնորհվել է «ll կարգի զբոսաշրջային տուն» որակավորման կարգը, «Դիլիժանս» զբոսաշրջային տանը շնորհվել է «lIl կարգի զբոսաշրջային տուն» որակավորման կարգը, «Հայք» զբոսաշրջային տանը շնորհվել է «lll կարգի զբոսաշրջային տուն» որակավորման կարգը: Երևան քաղաքում գտնվող «Վալեմ Պլազա» «մեկ աստղանի հյուրանոց» որակավորման կարգ ստացած հյուրանոցի որակավորման վկայականի գործողությունը երկարաձգվել է: 

         Միջազգային համագործակցության շրջանակներում 2012 թվականի հոկտեմբերի 18-19-ը Երևանում կազմակերպվեց «Համամարդկային արժեքները և մշակութային բազմազանությունը 21-րդ դարում. Զբոսաշրջության ներդրումը» խորագրով միջազգային համաժողովը, որին մասնակցում էին ՄԱԿ Զբոսաշրջության համաշխարհային կազմակերպության (ՄԱԿ ԶՀԿ) գլխավոր քարտուղարը, ՄԱԿ ԶՀԿ անդամ երկրների զբոսաշրջության պատասխանատու պաշտոնյաներ, Հայաստանի բարձրաստիճան պաշտոնյաներ, միջազգային կազմակերպությունների և մասնավոր հատվածի ներկայացուցիչներ, ուսանողներ (շուրջ 150 մասնակից): 
Համաժողովի արդյունքում զբոսաշրջության ոլորտի մասնավոր հատվածի հինգ ներկայացուցիչներ ստորագրեցին «Զբոսաշրջության էթիկայի համաշխարհային արժեքների նկատմամբ պարտավորությունների ստանձնում» փաստաթուղթը, ինչպես նաև ընդունվեց հռչակագիր`  Երևանյան հռչակագիր, ինչն էապես կնպաստի զբոսաշրջության կայուն զարգացման միջոցով համամարդկային արժեքների և մշակութային բազմազանության արժևորմանը, ամրապնդմանն ու զարգացմանը, ինչպես նաև վերոնշյալ գործընթացներին Հայաստանի ակտիվ ներգրավմանը: Համաժողովի շրջանակներում ՄԱԿ ԶՀԿ գլխավոր քարտուղարը հանդիպումներ ունեցավ ՀՀ Նախագահի և ՀՀ վարչապետի հետ: ՀՀ Նախագահի հետ հանդիպման ընթացքում գլխավոր քարտուղարը ՀՀ Նախագահին պաշտոնապես հանձնեց վերջերս լույս տեսած «Global Leaders for Tourism» գրքի 1-ին հրատարակությունը` ապահովելով «Global Leaders for Tourism» նախաձեռնության շարունակական բնույթը: Գրքում ներառված են ՀՀ Նախագահի` զբոսաշրջության նշանակության մասին ուղերձը և  2011 թվականին պարոն Թալեբ Ռիֆաիի հետ կայացած հանդիպման լուսանկարը, ինչպես նաև «Global Leaders for Tourism» նախաձեռնությանը միացած մյուս երկրների ղեկավարների լուսանկարներն ու նրանց ելույթներից մեջբերումներ: 
          ՀՀ վարչապետի հետ հանդիպման ընթացքում քննարկվեցին Հայաստանի ողջ տարածքում զանգվածային զբոսաշրջության զարգացման բարենպաստ միջավայրի ձևավորման, ներդրումների խթանումը հյուրանոցաշինության բնագավառում, այդ թվում` միջին կարգի հյուրանոցային ցանցերի ստեղծման կարևորության, ինչպես նաև Չինաստանից Հայաստան զբոսաշրջային հոսքերի ավելացմանը նպաստելու նպատակով չինական մի շարք խոշոր պետության սեփականությունը հանդիսացող զբոսաշրջային ընկերությունների հետ կապեր հաստատելու հարցերը:

        Հոկտեմբերի 18-ին Երևանում կայացավ նաև զբոսաշրջության ոլորտում ԱՊՀ անդամ պետությունների հերթական խորհրդի նիստը` Ռուսաստանի Դաշնության Զբոսաշրջության դաշնային գործակալության ղեկավար Ալեքսանդր Ռադկովի նախագահությամբ և ԱՊՀ զբոսաշրջության խորհրդի անդամ ութ երկրների ներկայացուցիչների, խորհրդի քարտուղարության ներկայացուցիչների և հյուրերի մասնակցությամբ: Խորհրդի նիստին մասնակցում էր նաև ՄԱԿ ԶՀԿ գլխավոր քարտուղար Թալեբ Ռիֆաին:  

     Նիստի օրակարգում ընդգրկված հարցերն առնչվում էին ԱՊՀ անդամ-պետությունների միջազգային զբոսաշրջային համագործակցության ռազմավարության նախագծին, զբոսաշրջության ոլորտում պետական և մասնավոր հատվածի գործընկերության զարգացմանը, տրանսպորտի ոլորտում համագործակցությանը և այլն:

